SR. ALCALDE PRESIDENTE DO CONCELLO DE VIGO

O Grupo Municipal do BLOQUE NACIONALISTA GALEGO apresenta para o seu debate no vindeiro Pleno da Corporación a seguinte MOCIÓN:

MOTIVOS:

O mapa sanitario do 2002 definido pola Conselleria de Sanidade divide a Galicia en 11 areas sanitarias e 3 grandes rexións: Norte, Centro e Sur. Con cabeceiras en Coruña, Santiago e Vigo respectivamente, sendo a nosa cidade cabeceira da maior área e rexión sanitaria, xa que presta asistencia a unha povoación de 532.000 persoas, sendo rexión de referencia para 1.203. 000 (Ourense e a área sur da provincia de Pontevedra. Esto representa un 60% máis cas outras dúas rexións, o que se engade que en termos demográficos somos a povoación máis nova e a de máis rápido crecemento.


Pese a iso, os recursos asistenciais cos que contamos non gardan relación con ésta realidade, habendo en termos de equidade unhas grandes diferencias territoriais, acaparando as rexións Norte e Centro a maior parte destes recursos, especialmente no que respecta a atención especializada, maiormente a hospitalaria. Así, na Coruña para atender unha povoación de 470.000persoas, contase con 1.404 camas públicas de agudos. En Santiago para unha povoación de 354.000 persoas correspondelle 1.175 camas. En Vigo, para atender a 531.000 persoas temos 1.089 camas públicas e 473 camas dun hospital privado, das casi un número non definido teñen uso público. Ademáis na área de Vigo prodúcense unhas circunstancia que non se dan noutras áreas de Galicia: a existencia de 2 hospitais públicos de agudos (o que xa de por si é un factor de descordinación e dispersión de recursos), o que ademáis engádese a existencia de POVISA, como privado-concertado, sendo este o hospital de referencia para unha parte da povoación.


Os 3 hospitais prestan asistencia en especialidades de referencia para a rexión sanitaria dunha maneira inconexa, existindo especialidades comúns os 3 outras que so as hai en 1 ou 2, e algunhas como o trasplante de órgaos sólidos, que non existe en toda a rexión Sur, polo que todo paciente que require unha intervención destas características ten que ser trasladado (en ocasións de forma urxente), co conseguinte perxuizo para os pacientes e as súas familias. Isto mismo acontece cos recursos tecnolóxicos, que están repartidos sen unha base organizaativa, nen funcional clara, dándose en ocasións a paradoxa de que están nun centro diferente a especialidae a que prestan apoio 

preferente. Especialidades dependentes e relacionadas que precisan coordenación atópanse en distintos centros, imposibilitando o desenvolvemento de unidades multidisciplinares altamente especializadas e de áreas clínicas funcionais.


Se tivesemos que aplicarlles calificativos o mapa de recursos hospitalarios desta área estes serían os de insuficiente, disfuncional, complexo e fragmentado, e esta fragmentación é a que destrue sinerxias asistenciais, científicas e docentes, pérdense as 

vantaxes da cooperación e da optimización dos recursos tanto materiais como humáns, con disminución de calidade na asistencia e a consecuente ineficiencia do sistema.


O tamaño da rexión sanitaria en canto a povoación e territorio, e a situación xeográfica respecto a Eurorexión norte de Portugal, menos desenvolvida no terreo sanitario, sitúanos nunha situación de liderazgo que debe ser contemplada a hora de dotar a Vigo como cabeceira de rexión dun número de camas públicas suficientes para atender a demanda de asistencia, da totalidade das especialidades de referencia e de unidades de alta complexidade. Isto só pode ter cabida nun Hospital Central ou de referencia donde se centralicen recursos actualmente dispersos.


Para este hospital xa se contemplan terreos no novo PXOM, con suficiente espacio para construir unha estrutura modular, de tráfico horizontal, fácil accesibilidade, aparcamento e zoas verdes, condicións que se requiren para calquer hospital do século XXI.


Segundo as recentes declaración do Director Xeral do SERGAS, non se contempla a creación dun novo hospital, asegurando que a mellora da atención hospitalaria pasa pola ampliación do Complexo Hospitalario Xeral-Cies e do Hospital Meixoeiro, sen explicar donde están os terreos que posibilitarán esa ampliación.


As interminabeis reformas do Complexo Hospitalario Xeral-Cies (o mais antigo de Galicia –1954-) convertíronno nunha estrutura pouco funcional, encaixonado entre edificios de vivendas, etc. En contraposición, en Santiago donde no ano 1973 foi inuagurado o Hospital Clínico, xa contan cun novo hospital Clínico dende fai 4 anos.

Polo antedito o Grupo Municipal do BNG propón a adopción dos seguintes

ACORDOS:

· O Pleno da Corporación Municipal demanda a Conselleria de Sanidade da Xunta de Galicia a creación en Vigo, como cabeceira de rexión dun Hospital Central ou de referencia.

· Que nos orzamentos da Xunta de Galicia do ano se contemple a creación desta infraestrutura.

Vigo, 21 de Novembro de 2003






Asdo: María Méndez Piñeiro

